
Annotation 

The physical culture of the community members of a healthy lifestyle (STT) and special 

knowledge related to it is carried out mainly through the existing directions of the physical 

education process – general physical training (UJT), Professional Physical Training (KHJT), 

"sports training" and "mass volunteer sports" (Oks). 

INTRODUCTION  

Умумий жисмоний тайёргарлик соғлиқни мустаҳкамлашга, кенг доирада ҳаракат 

малакалари ва кўникмаларига эга бўлишига, ўзидан кейинги махсус тайёргарликка 

замин бўлиши учун хизмат қиладиган асосий ҳаракат сифатларини – куч, тезкорлик, 

чаққонлик, чидамлилик, эгилувчанликни ривожлантиришга ва ҳаракат заҳираларини 

бойитишга хизмат қилади. СТТ жисмоний маданиятининг соғломлаштириш 

машғулотларини якуний натижаси ҳам УЖТни амалга оширишга қаратилади. 

Умумий жисмоний тайёргарлик мақсадида жисмоний тарбиянинг барча турдаги 

воситаларидан – жисмоний машқлардан, табиатнинг соғломлаштирувчи кучлари ва 

гигиеник омиллардан фойдаланилади. Умумий жисмоний тайёргарлик жисмоний 

тарбиянинг барча звеноларида, кўпроқ,  касб-ҳунар коллежларида - оммавий жисмоний 

маданият,  коллеж спорти ва бошқа мустақил шуғулланиш машғулотлари ҳамда оилада 

жисмоний машқлар билан индивидуал шуғулланиш шакллари орқали амалга 

оширилади ва касб-ҳунар коллежлари, академик лицейларда мақсадли давом 

эттирилади.  

 

Касб-ҳунар жисмоний тайёргарлиги – бу жисмоний тарбиянинг 

мутахассислаштирилган, аниқ меҳнат тури учун зарур бўлган ҳаракатларни 

ўзлаштириш, мустаҳкамлаш ва такомиллаштиришни ўз ичига олади. Лозим бўлса касб 

эгасини ватан  мудофасига тайёрлашга йўналтирилади. Бу жараённинг воситаси 

сифатида асосан, ҳунар ёки касбига яқин бўлган мақсадли ҳаракатлар ҳамда жисмоний 

машқларнинг бошқа қатор хилларидан фойдаланилади. Касбга йўналтирилган 

жисмоний тайёргарлик меҳнат фаолияти учун зарур бўлган ҳаракат малакаларининг 

шаклланишидек жараённи тезлаштиради. Узоқ йиллар давомида меҳнатга яроқли 

бўлиш ўша ҳолатни узоқ вақт ушлашга замин яратади, меҳнат унумдорлигини оширади, 

организмнинг ташқи муҳитнинг зарарли факторларига қаршилик кўрсатиш 

функциясини яхшилайди. 

Биз мазкур қўлланмада барча касблар, ҳунарлар соҳибларининг зарурий ҳаракатларни 

туркумлаш ва уларни тавсифлашни мақсад қилиб қўймадик. Лекин ҳар бир касб-ҳунар 

эгасига ўзи учун зарурий ҳаракатлар, уларни такомиллиштириш учун лозим бўлган 

тайёргарлик ҳақидаги бошланғич  билимларнинг айримларини беришни мақсад қилдик.  

“Умумий” ёки “касбий жисмоний тайёргарлик” деб ажратиш маълум даражада шартли бўлиб, 

тайёргарликнинг ҳар бир  йўналиши  бир-бирини тўлдиради. Мавжуд дарсликлар ва 

қўлланмаларда А.Д.Новиков (1966), Б.А.Ашмарин (1978), Л.П.Матвеев (1991), А.Абдуллаев ва 

Ш.Х.Хонкелдиев (2005, 2007), Ю.М.Юнусова (2005) ва бошқаларнинг жисмоний тарбия 

назарияси ва методикасига оид дарслик ва қўлланмаларида касб-ҳунар коллежлари 

ўқувчи – талаба ёшларининг жисмоний маданияти ва спорти, жисмоний тарбия 

жараёнидаги соғломлаштиришга оид зарурий ҳаракатлар, жисмоний машқлар таснифи 

берилган. Лекин уларда у ёки бу касб-ҳунар соҳибининг махсус йўналтирилган 

жисмоний  тайёргарлиги назарда тутилмаган. Жисмоний маданият, жисмоний тарбия, 

спорт педагогикаси фанлари илмий-амалий фанлар сифатида фундаментал фанлар 

қаторидан ўрин олиши учун касбий жисмоний тайёргарликнигина эмас доимий 

ўзгаришда, мукаммаллашишда бўлган инсон жисми тайёргарлигига оид билимларнинг 

катта заҳирасини ўзида мужассамлаштириши лозимлиги ҳозирги кун талаби бўлиб, улар 

кўп йиллик изланишларни тақозо этади. Шундагина турли касблар, ҳунарларнинг 

касбий ҳаракатларига билимлар банки юзага келади касбий ҳаракатлар  атамалари, 

тушунчаларнинг мазмунида тузатишлар, тўлдиришлар қилинади. Шунинг учун бундай 

тузатиш ва ўзгаришлар мамлакатимиздаги касб-ҳунар коллежларининг жисмоний 

тарбия таълим-тарбияси жараёнини, ўқувчи, талаба-ёшларни касб-ҳунар жисмоний 

тайёргарлигини, уларнинг соғлом турмуш тарзи жисмоний маданиятига оид назарий 

билимлари ва амалий малакалари таркибида ўз ифодасини топади. Бу ўз навбатида 

ўқувчи-ёшларнинг фақат “ҳаётий-зарурий” ҳаракат малакаларига оид билимларгагина 

эмас, касби, ҳунарига оид   ҳаракатлари ҳақидаги бошланғич билимларга эга бўлишни 

тақозо этади.             

